
Guru Parampara Parichayah

గురుపరమ్పరాపరిచయః

(వారాణసీస్థ శ్రీధ్రువేశ్వరమఠీయ   గురుపరమ్పరాపరిచయః)
నారాయణం పద్మభవం వసిష్ఠం  శక్తి  చ తత్పుత్రపరాశరఞ్చ  ।
వ్యాసం శుకం గౌడపదం మహాన్తం గోవిన్దయోగీన్ద్రమథాస్య   శిష్యమ్ ॥ ౧॥
శ్రీశఙ్కరాచార్యమథాస్య  పద్మపాదం చ హస్తామలకఞ్చ శిష్యమ్ ।
తం తోటకం వార్తికకారమన్యానస్మద్గురూన్సన్తతమానతోఽస్మి  ॥ ౨॥
విప్రాగ్రణీం   జోధపురీయవిప్రవంశోద్భవం  మానగిరిం యతీన్ద్రమ్  ।
ధ్రువేశ్వరస్థాపకసద్గురోర్గురుం     శ్రియోఽధివాసం  ప్రథమం  ప్రణౌమ్యథా  ॥ ౩॥
పాఞ్చాలభూదేవకులోద్భవం తం ప్రణౌమ్యథామేఘగిరిం  ద్వితీయమ్ ।
ధ్రువేశ్వరాధీశగురుం  యతీన్ద్రం  శ్రీభారతీయుగ్మసమాశ్రయఞ్చ   ॥ ౪॥
అథాత్ర కాశ్యాం విబుధాశ్రయార్థం   ధ్రువేశ్వరాఖ్యం  భవనం భవస్య ।
సంస్థాపితం  యైశ్చ  ససాధువాదం విద్యావినోదాయ సువిస్తృతం తమ్ ॥ ౫॥
పఞ్చామ్బుదేశీయసువిప్రవంశసముద్భవం  రామగిరిం తృతీయమ్ ।
సంస్థాపకం  నౌమి తపోఽధివాసం రేవాడినామాఞ్చలజాతరత్నమ్ ॥ ౬॥
శ్రీసచ్చిదానన్దగిరిం   తురీయం తురీయవర్ణాశ్రమమణ్డనఞ్చ    ।
యద్రాజపుత్రేఽస్తి   పురం ప్రసిద్ధం   జయాభిధం తత్ర ధృతావతారమ్ ॥ ౭॥
యేనాన్నసత్రాణి  వినిర్మితాని సప్తాని సత్సేవనతత్పరాణి ।
సమ్ప్రేరయన్భక్తవరాన్స్వకీయాననన్తజన్మోదితపుణ్యపుఞ్జాన్  ॥ ౮॥
శిష్యం హి తేషామమరేశ్వరాఖ్యం ధ్రువాధిపం  పఞ్చమమానతోఽస్మి ।
శ్రీమన్మనీశాఖ్యయతిం  చ షష్ఠం  పఞ్చామ్బువిప్రాన్వయలబ్ధకాయమ్   ॥ ౯॥
అద్వైతవేదాన్తవిలాసభాష్యకారైరథాద్యైః    సమధిష్ఠితం  యత్ ।
నిరఞ్జనం  పీఠమనాదివిద్యాప్రకాశబిమ్బం  సమధిష్ఠితం  యత్ ॥ ౧౦॥
యోగీన్ద్రం  తమనన్తపాదనిలయే లీనం ప్రణమ్యాదరాత్
పీఠాధీశమథాష్టమం  యతివరం శ్రీమన్నృసింహం  భజే ॥ ౧౧॥

గురుపరమ్పరాపరిచయః

అద్వైతం  దురితార్దనే  ద్వయమపి ప్రత్యక్షతో  యత్పదం
సత్యశ్చాపి విమోహచౌర్యచతురా వాచో యదీయాస్తథా ।

దత్తాశేషజనాభయోఽపి నిరతః సంసారనిఃశేషణే
యః సోఽయం యతిభూపతిర్విజయతే శ్రీమన్నృసింహాధిపః  ॥ ౧౨॥

బాల్యాదేవ తిరస్కృతం భవసుఖం యేనాశ్రితా  బ్రహ్మదృక్
యస్మిన్నిత్యసుఖామ్బుధౌ బుధజనాః నిత్యం నిమగ్నాః సదా ।

కీర్తిర్యస్య  సువిస్తృతా ధవలితా చానిర్జగన్తాదిహ
సోఽయన్నః పరమో గురుర్విజయతే శ్రీమన్నృసింహాధిపః  ॥ ౧౩॥

కాలిన్ద్యాః  పులినే విశాలభవనే ప్రోత్తుఙ్గశ  ‍ృఙ్గాఙ్కితే
యస్మిన్నాదనిబద్ధయన్త్రఘటికా   వైతాలికో  రాజతే ।

విద్యాదానపరాయణైర్యతివరైః   శ్రీమన్నృసింహాభిధైః 
విద్యాపీఠమధిష్ఠితం  సులలితం శ్రీవిశ్వనాథాహ్వయమ్  ॥ ౧౪॥

యాస్మిన్సౌరభపూరితా సుఫలదా రమ్యా శుభా వాటికా
విశ్రామార్థవినిర్మితా   కుసుమితా భృత్యైః  సదా సేవితా ।

విద్యాపాఠపరాయణా వటువరాస్తస్మిన్వసన్తోఽవ్యయాం
విద్యామాకలయన్తి హే బహువిధాం ధర్మార్థమోక్షప్రదామ్   ॥ ౧౫॥

మధ్యే వర్తులవేష్టితో  హ్యుపవనే విశ్రామకార్యాలయ -

స్తస్యాగ్రే చ విశాలయజ్ఞభవనం  యనిర్మితం నూతనమ్ ।
ఛాత్రాశ్చాత్ర  సదా చరిత్రవిషయేఽచిన్త్యఞ్చయఞ్చేతసి

లోకాచారవిచారచారుచపలాశ్చిన్వన్తి చిన్మఙ్గలాః  ॥ ౧౬॥
తత్రారాచ్చ  వినిర్మితః సులలితః శ్రీవిశ్వనాథాలయః

సంన్యాసాశ్రమనామకఞ్చ  భవనం ధర్మాథిభిర్నిర్మితమ్ ।
సాయమ్ప్రాతరఖణ్డశాస్త్రవిషయే   యస్మిన్ రతాః సజ్జనాః

శ్రుత్వా  శ్రౌతవచశ్చతుర్థఫలదం   సాధ్యం ఫలం యాన్తి తే ॥ ౧౭॥
దేహల్యామితిసర్వసంస్కృతమహావిద్యాలయో నాఽపరః

ఏవన్నాపరమస్తి సాధనయుతం స్థానం  క్వచిచ్ఛోభనమ్ ।
శ్రీవిద్యాయుగలం  హి యత్ర రమతే శశ్వత్సుశఙ్కారకం

యస్యాఽయం సునిరీక్షకో విజయతే శ్రీమన్నృసింహేశ్వరః  ॥ ౧౮॥
కాశ్యామప్యతివిస్తృతం బుధవరైః  సంసేవితం సాదరం

విద్యాపీఠమధిష్ఠితఞ్చ  సుఖదం గ్రన్థాలయో  నూతనః ।
దివ్యం యత్ర విరాజతే హ్యుపవనం దేవాలయఞ్చాదిమం

యస్మిన్విశ్వగురుర్భవో విజయతే శ్రీదక్షిణామూర్తిభృత్  ॥ ౧౯॥
ఆసీత్పూర్వమిదం సుజీర్ణమభితో  ధ్వంసావశేషాయితం

యత్రేదం  భవనం నవం విరచితం యత్నైశ్చ  యేనాత్మనః ।
రక్షార్థ హి సమర్పితం బహుధనం సద్భక్తవృన్దార్పితం

సోఽయన్నః పరమో గురుర్విజయతే పీఠాధిపశ్చాష్టమః  ॥ ౨౦॥
యం భక్తాః సముపాసతే సుమనసా స్వాభీష్టసంసిద్ధయే 

స్వాత్మానన్దవివృద్ధయేఽపి   యమినో వైరాగ్యరాగాన్వితాః  ।
సచ్ఛాస్త్రామ్బుధిపారగా  అపి సదా స్తున్వన్తి  యం సాదరం

వన్దేఽహం  తమఖణ్డబోధవిభవం  శ్రీమన్నృసింహ  గురుమ్ ॥ ౨౧॥
రామానన్దగిరిం  గిరన్తమనిశం బ్రాహ్మీం  గిరం సాదరం
విద్యాధీశ్వరముత్తరాపథధరావిప్రాత్మజం  సప్తమమ్ ।
రాజస్థానధరామరాన్వయభవః  శ్రీమన్మహేశాధిపః

పీఠాధీశ్వరచక్రవర్త్యనుపమః   సంరక్షకో రాజతే ।
జ్ఞానం  యస్య నవానవం సువిమలం వైదేశికం  దైశికం

మర్త్యానాం ప్రహినస్తి  దర్పభరితం హ్యజ్ఞానమేకాన్తతః  ॥ ౨౨॥
యేషాఞ్చామృతపూరితాం మృదుగిరాం శ్రుత్వైవ   ముక్తిప్రదాం

ముఞ్చన్తో భవబన్ధనం  మునిపథం ప్రాయాన్తిం  భక్తాభృశమ్ ।
తేషాం సజ్జనచేతసాం  శ్రుతివిదాం  సమ్ప్రాప్య సంరక్షణం

విశ్వాసః ఖలు నః సమున్నతిపదం ప్రాప్స్యన్తి   పీఠాదయః ॥ ౨౩॥
భాలే యస్య సుశోభితం సుభసితం తాపాపహం చన్దనం

వస్వాధిక్యశతం గలే విలులితం రుద్రాక్షమాల్యం  సదా ।
కౌశేయశ్చ య సుప్రభాసితమతో  బాలార్కకాన్తం వపు-

స్తం వన్దే నవమం నిరఞ్జనపతిం  శ్రీమన్మహేశాధిపమ్  ॥ ౨౪॥
త్యక్త్వా దుఃఖావలోఢం భవవిభవముఖం శైశవాదేవపూర్ణం 

యైరాచారైః   స్వకీయైరథ  సుజనమనస్తోషపోషౌ జుషాణమ్ ।
దివ్యం విజ్ఞానమాధ్యాత్మికమఖిలసుఖాభాసమూలం  హ్యధీతం

తం కృష్ణానన్దపాదం   వయమభినవమాచార్యవయం భజామః ॥ ౨౫॥

నానావిద్యానివాసం నవయుగయువకోత్సాహవాదస్వభావం
శ్రౌతస్మార్తాదికర్మస్వవిరతనిరతం  బ్రహ్మవిద్యావిలాసమ్  ।

నిత్యం గీర్వాణవాణీవిపినహృతసుధాసౌరభాపూరితాస్యం
కృష్ణానన్దం   గిరిం తం వయమభినవమాచార్యవయం నమామః ॥ ౨౬॥

యదీయవానిర్ఝరిణీ  సముజ్ఝయత్యుపేతచేతః  కలుషాణ్యశేషతః ।
తమః సముద్ధ్య  దదాతు సద్ధియం  నృసింహసంజ్ఞో యతివాసవః స వః ॥ ౨౭॥
ఇతి గురుపరమ్పరాపరిచయః సపూర్ణః  ।

